
Na osnovu Programa i kriterija utroška sredstava s pozicije „Tekući transferi neprofitnim organizacijama – poticaji lovstvu“ izvor finansiranja 10, Budžeta Srednjobosanskog kantona za 2026. godinu broj: 06-22-1363/2026 od 20.02.2026. godine Ministarstvo poljoprivrede, vodoprivrede i šumarstva SBK/KSB, raspisuje:
JAVNI POZIV 
ZA DOSTAVLJANJE ZAHTJEVA ZA FINANSIRANJE I SUFINANSIRANJE PROJEKATA ZA UNAPREĐENJE LOVSTVA  NA PODRUČJU SBK/KSB

U skladu sa članom 11. Zakona o lovstvu („Službene novine Federacije BiH” broj: 4/06, 8/10 i 81/14) Lovačka udruženja formiraju se radi organiziranog bavljenja lovstvom, ostvarivanju općeg interesa za unapređenja uzgoja i zaštite lovstva i iskorištavanja divljači, zaštite prirode i okoliša u očuvanju prirodnog staništa divljači, njegovanja lovačke etike i običaja ili drugih ciljeva kroz sportsko-rekreacione i ekološke aktivnosti. Korisnici lovišta mogu biti lovačka društva, privredna društva šumarstva te ostala pravna lica registrovana za bavljenje lovstvom. 

Članom 51. stav (2) Zakona o lovstvu definisan je pojam unapređenje lovstva, tako da se pod istim smatra: zaštita, održavanje i poboljšavanje životnih uslova divljači u lovištu (poboljšavanje ispasišta, dodatno hranjenje, održavanje solila i pojilišta), dostizanje i održavanje odgovarajuće spolne i starosne strukture pojedinih vrsta divljači u okviru utvrđenog kapaciteta lovišta, unošenje novih vrsta divljači u lovište, čuvanje i zaštita divljači i lovišta, izgradnja lovno-uzgojnih i lovno-tehničkih objekata, poduzimanje mjera za smanjenje šteta koju počini divljač, stručno osposobljavanje kadrova, izrada planskih dokumenata, naučno istraživački rad u lovstvu, nabavka rasnih lovačkih pasa i izdavačka djelatnost.

Budžetom za 2026. godinu („Službene novine SBK/KSB“ broj: 1/26) utvđena su budžetska sredstva u iznosu od 110.000,00 KM  koje  Ministarstvo poljoprivrede, vodoprivrede i šumarstva SBK/KSB zajedno sa udruženjima građana - lovačkim društvima koja su članovi asocijacije lovačkih društava u općinama Srednjobosanskog kantona, lovačkim društvima koja su korisnici lovišta i kantonalnim savezima finansira i/ili sufinansira aktivnosti propisane članom  51. Zakona o lovstvu i na taj način doprinese unapređenju lovstva na području Srednjobosanskog kantona/Kantona Središnja Bosna.
  KRITERIJI ZA RASPODJELU SREDSTAVA

Kriteriji za raspodjelu sredstava planirani dodijeliti će se udruženjima građana – lovačkim društvima koja su članovi asocijacije lovačkih društava u općinama Srednjobosanskog kantona, lovačkim društvima koja su korisnici lovišta, kantonalnim savezima prema općim i posebnim kriterijima:
1. OPĆI KRITERIJI

     Opći kriteriji za raspodjelu sredstava su:

a) Upis u registar u skladu sa Zakonom o udruženjima i fondacijama Federacije Bosne i Hercegovine („Službene novine Federacije Bosne i Hercegovine“, broj: 45/02) i izvršiti sve promjene u skladu sa Pravilnikom o načinu vođenja registra udruženja i fondacija i stranih i međunarodnih nevladinih organizacija („Službene novine Federacije Bosne i Hercegovine“, broj: 61/02),
b) Identifikacioni broj,

c) Kopija aktivnog bankovnog računa,
d) Izjava da je internim aktima uspostavljen: model dobrog finansijskog upravljanja i kontrola, da nema sukoba interesa pri raspolaganju budžetskim sredstvima, da posjeduje organizacijske kapacitete i ljudske resurse za provođenje projekta i da su obaveze iz prethodno sklopljenih ugovora uredno ispunjene,
e) lovačka društva koja su članovi asocijacije lovačkih društava u općinama SBK/KSB,

     lovačka društva koja su korisnici lovišta i kantonalni savezi,

f) da lovačka društva svojim radom unapređuju rješavanje pitanja iz oblasti lovstva.
2. POSEBNI KRITERIJI
a) Projekat za nabavku opreme za lovočuvarsku službu (terenska vozila ili druga oprema),

b) Projekat za izgradnju i održavanje lovno-uzgojnih objekata (pojilišta, hranilišta, solila,   nabavka hrane za divljač i  dr.),
c) Projekat za izgradnju lovno tehničkih objekata (lovačke kuće, domovi, čeke i dr.),
d) Projekat koji se odnosi na poduzimanje mjera za sprečavanje šteta od divljači.
Sredstva se mogu dodijeliti udruženjima građana - lovačkim društvima koja su članovi asocijacije lovačkih društava u općinama Srednjobosanskog kantona, lovačkim društvima koja su korisnici lovišta, kantonalnim savezima koji ispune opće i posebne kriterije propisane Programom i Uputstvom. Uputstvom ministra Ministarstva poljoprivrede, vodoprivrede i šumarstva će se utvrditi postupak, potrebna dokumentacija, obrasci i drugi relevantni podaci. 

Ministarstvo poljoprivrede, vodoprivrede i šumarstva nakon što Vlada Srednjobosanskog kantona donese odluku o odobravanju sredstava po ovom Programu, zaključiti će ugovor sa korisnicima sredstava koji će biti izabrani na javnom pozivu. U slučaju nepoštivanja odredbi ugovora korisnici sredstava su dužni izvršiti povrat sredstava i neće moći ostvariti pravo prijave na javni poziv naredne godine. 

Korisnici doznačenih sredstava dužni su dostaviti Ministarstvu poljoprivrede, vodoprivrede i šumarstva izvještaj o utrošku sredstava (narativni i finansijski izvještaj) do 31.03.2027. godine. U slučaju da Korisnici doznačenih sredstva ne dostave narativni i finansijski izvještaj o utrošku sredstava za odobreni projekat/program do ostavljenog roka neće biti prihvaćeni za finansiranje programa/projekata u narednoj fiskalnoj godini.

Krajnji rok za podnošenje zahtjeva je 30.06.2026. godine.
Ministarstvo će nakon obrade dostavljenih zahtjeva, prema Vladi Srednjobosanskog kantona uputiti  Odluku o odobravanju sredstava.

